TRANSAKSHON ENTRE OM | FCIB

Riba 9 di oktober 2006 Banko Sentral di Antia Hulandes (Bank van de Nederlandse Antillen - BNA) a
revoka e permti di banko di First Curacao International Bank (FCIB) i Korte den promé instansia di
(eks) Antia Hulandes - riba petishon di BNA — a dikta e areglo di emergensia pa loke ta trata FCIB.
BNA ta e predesesor huridiko di e aktual Banko Sentral di Korsou i Sint Maarten (Centrale Bank van
Curacao en Sint Maarten — CBCS), ku aktualmente ta supervisa e sektor bankario.

Komo konsekuensia di e areglo di emergensia, FCIB te aworaki ta bou di mando di CBCS. Motibu di
esaki ta un investigashon penal hulandes riba FCIB, kual investigashon na 2012/2013 a hiba na un
sentensia i un transakshon pa FCIB. Na oktober 2017 i mart 2018, bou di mando di hues komisario, a
listra e ofisina prinsipal di FCIB na Korsou. Motibu direkto pa e listramentu aki tabata petishonnan pa
asistensia huridiko ku tabata drenta di eksterior serka Ministerio Publiko di Korsou (Openbaar
Ministerie — OM) pa loke ta trata FCIB.

E resultadonan di e investigashon penal na Korsou a konfirma e sospecho ku probablemente por papia
di labamentu di plaka dor di FCIB pa loke ta trata un kantidat di su kuentanan bankario. Esaki a hiba
na ku Ministerio Publiko i FCIB a sera un kontrato pa bai di akuerdo ku un transakshon.

Den kuadro di e transakshon aki, FCIB ta distansia su mes di montantenan riba kuentanan spesifiko.
Ku esaki a saka e montantenan riba kuentanan aki for di e banko. Lo paga e otro montantenan riba
kuentanan na e dofionan legitimo di e kuentanan, of lo deposita esaki den un kaha di konsignashon
ku ta bou di supervishon di CBCS.

Ministerio Publiko ta spera ku e transakshon ta kontribui na un likidashon rapido pa FCIB komo banko
ya asina por kanseld e areglo di emergencia.

